
fiteris carnem saltem nobis consubstantialem ex Virgine accepisse,
adoras ipsum incarnatum cum carne, neque tamen carnem deitati
exaequas, neque carnem segregas, et partem adoras, sed deitatem
cum carne adoras: ita et nos deitatem, quae seipsam homini univit,
adoramus, nec eam ab humana natura seiungimus.

29.[...] Orth. Corpus ex Maria desumptum, Deus Verbum suum esse
corpus dixit, quod tamen non est eiusdem atque deitas ipsa naturae. [...]

[...] Bst enim Deus Verbum per omnia fratribus suis similis fa-
ctus,®> cum naturae humanae * uniretur et adoratur Deus homo factus,
suique nobiscum coniunctionem nobis praebet, particeps factus
sanguinis et carnis: idemque adoratur, ut qui homo quidem sit, quon-
iam nobis est unitus, natura vero et substantia sit Deus. Quorsum
vero ausus etiam es dicere portionem Dei esse carnem illam quae ex
semine Davidis est, et ex Maria Virgine, quaeque sese non phanta-
sia, sed reipsa carnem esse, post ipsam quoque resurrectionem de-
monstravit?

Sermo IT.I.[...]Cum ea quae gaudium suscepit, gaudeamus, Deique
nostri Matrem in haec verba cum Gabriele salutemus: Awve, gratiosa;

1 Viri docti dubitant aut negant hunc Sermonem, et subsequentem, esse
8. Anastasit Antioch. (t ca 598). Cf. Lau 169; Al 549; M. Scapuro, in EnC, I,
1158.

2 Hebr. 11, 17.

® PG 28, 1272.

Dominus tecum: ' quod facta sis nobis salutis via, ascensusque ad
superos, ac¢ locus requietionis, refrigeriique tabernaculum in quo
Dominus habitavit. Quamobrem cum omnibus generationibus te
solam beatam in mulieribus dicemus, quam neque sol, voluptatis
flammam immittens, adussit, neque fluxa vis lunae noctu laesit.
Non enim dedisti in commotionem pedem * animi, sed eo fixo in petra,
indeflexa mansisti: teque Dominus custodivit, in te solus ingrediens
ac ex te egrediens,® clausamque ac obsignatam in aeternum servans.
Salvesis ergo, Mater pariter ac Virgo, vitaeque cibus ae fons im-
mortalitatis: ex te enim is prodiit, qui interemit corruptionem ac
mortem destruxit. Nos itaque, fratres, iis ad Dei Matrem pro nostra
facultate dictis, in nos ipsi deinceps spectemus, ac noverimus diei
virtutem, nataleque nostrum hodie dedicemus. Ita plane hic nobis dies
vocatus est sanctus, in quo formati ad antiquam vitam postliminio
reversi sumus. Porro vobis videatur forte novum quod dicitur: di-
cetur tamen, Deo largiente virtutem, ac dicenti subministrante ser-
monem.

IT. Unde vero potius quam ab KEvangelistae verbis ordienda
nobis narratio sit? Ipse nimirum sermonem auspicetur, qui et diem

1 Le. I, 28.
2 Ps. CXX, 3.
3 Ezech., XLIV, 2.

hanc notam fecit. In mense, inquit, sexto missus est angelus Gabriel
a Deo in civitatem Galilaeae cui nomen Nazareth, ad Virginem despon-
satam viro cui nomen erat Loseph, de domo et familia David, et nomen
Virginis Marial! Forte vero quaerat quis talium studiosus rimator:
quid velit sextus ille mensis, ac unde numerandus §it? Ut vero quod
res habet aperte suggeramus, ad ea recurrendum quae paulo supe-
rius dicta sunt ab Evangelista: ait enim: Post hos dies concepit Eli-
sabeth uxor Zachariae, et occultavit se mensibus quinque,® ete. Tum-
que subdit: In mense autem sexto missus est angelus Gabriel ad Ma-
riam.® Verum, dicet, nibil minus his positis obscura manet narratio.
Quod enim Evangelista dixerit: Post hos autem dies concepit Elisa-
beth; haud tamen quos velit dies, significavit. Ac certe videtur recte
quaerere, qui sic ait: docebitur autem, dummodo aurem auditioni
accommodans, intelligenti animo quae dicuntur acceperit.

III. [...] Sexto igitur mense a conceptione Elisabeth, missus
est Gabriel, uti scriptum est, ad Mariam: non omnino finito sexto
mense, sed intra eius totam latitudinem. Neque enim historia evan-
gelica impletum habet sextum mensem, quo tempore facta est Vir-

1 Le. I, 26, 27.
? Le. I, 24.
3 Le. I, 26.

ginis salutatio, seu annuntiatio: neque Gabrielis ad eam verba hoc
indicant, verum ita quidem historia: In sexto mense missus est angelus.!
Angelus autem ad Virginem: Et ecce cognata tua, et ipsa concepit filium
i senectute sua, et hic mensis sextus est illi quae vocatur sterilis.?
VIII. Quocirca ipsa die, Missus est Gabriel, fauste Virgini in-
corruptam nativitatem annuntians, eique futuram eius ope genti-
bus salutem praenuntians: dumque interim ille salutat, Verbum caro
factum est, ® figmentum reformans, quod una cum maligni serpen-
tis sermonibus ingressum peccatum corruptioni obnoxium fecerat:
ac sicut per feminam mors causata est, sic oportuit dispensari sa-
lutem per feminam. Per illam deceptam voluptate omnes mortui su-
mus ¢ (per hane vivificati sumus): non ea tantum accipientes a qui-
bus excideramus, sed longe maiora ac pretiosiora, quae 5 neque hu-
manus intellectus possit concipere, nec oculus eorum valeat assequi
speciem, sed et auditus ferre nequeat. Haec quam agimus, celebri-
tas ac festa dies, sacrae quidem ac venerandae huius Virginis An-
nuntiatio est; mundi autem universi natalitius dies: quippe universa

1 Le. I, 26.

2 Te. I, 36.

3 To. I, 14.

¢+ T Cor. XV, 22.
5 Isa. LXIV, 4.

suo quaeque ordini asserta sunt; priorque deformitas decorem ac-
cepit.

Sermo III, IT. Alii aliique sanctorum angelorum aliud quid
negotii creditur: huic uni, quod est universorum ecaput, committi-
tur; nimirum Deum in Virginis vulva sine semine conecipi; Spiritum
sanctum edendae proli cooperari; cum qué est super omnia * Pater ac
Deus, in haec verba iubere Virginem salutari: Awe, gratia plena,
Dominus tecum.? O magnificam ae divinam vocem! O excellentem
clementiam ae bonitatem! O angelicum vere ministerium! O bea-
tam Virginem, quae talia verba audire meruit! Seu magis, quae re-
bus eiusmodi ministrare digna fuit! Conecepisti absque viri ulla coi-
tione; innupta peperisti: sola Mater simul ac Virgo effecta fuisti.
Neque enim partus virginitatem prohibuit, neque conceptio inte-
gritatem sustulit. Inviolatum servasti virginitatis thesaurum etiam
post partum. Lacte, infantis instar, eum pavisti, qui dat escam ommni
carni.® Sub tuam mammam tanquam parvulum eum collegisti, qui
fontis instar lac puerperis scaturit, quo illae parvulos alant. Et-
enim facta es mater, non puri hominis, aut alicuius prophetae, aut
Deum in se hospitem habentis; sed vera mater magni Dei ac Salva-

i Rom. IX, 5.
2 Le. I, 28.
3 Ps. CXXXV, 25.

toris mostri Iesu Christi.! Quis loquetur potentias Domini? 2 Quae
auris capere poterit? Quis sermo dignus invenietur eorum quae in-
telliguntur, interpres? Ad usque te audierunt mulieres: In #ristitiis
parietis filios; ® inque omnes, ceu haereditaria quaedam successio,
divinum currebat mandatum, indissolubile manens atque immotum.
A te deinceps audiet femineus sexus, Awvete,* feminae, quae gaudii
principium susceperitis, solam illam inter virgines gratiosam, pul-
chram, immaculatam, sanctam, Dei Genitricem Mariam.

ITI. Magnus quidem Gabriel fausta eiusmodi Virgini nuntiat,
dumque miscet sermones, unigenitus Dei Filius virginalem subiit
uterum; cepitque venter, quem omnino coelum non capit. Nostri
causa, factus est utero gestatus infans, qui nobis superior erat: pau-
latim erescens, ac corporaliter ad perfectum provehens,® qui ipse
omnibus numeris perfectum esset Dei Verbum, ac omnia verbo vir-
tutis suae portans:® annorum initium accipiens, qui Conditor esset
temporum ac existeret ante saecula. Hominum Opifex, factus est
homo, Matrem sibi ex nobis comparans; ipse unicus per naturam Dei
Filius, carnem ex ea nobis consubstantialem assumens.

1 Tit. II, 13.

: Ps. CV, 2,

3 Gen. III, 16.

4 Matth. XXVIII, 9.
5 Le. 11, 52.

¢ Hebr. I, 3.

IV. Quia vero sermo haud satis coassurgit miraculis, nec mortalis
lingua magnifica Dei opera pro * dignitate enuntiat; adesdum, pro-
phetarum vocalissime Isaia; adesdum, inquam, doce nos Dei magna-
lia; lauda per Spiritum facta; iube audiri quae sunt nuntianda; eum
glorifica, qui quos vult illuminat: fide maioribus, praedictione astrue
fidem: Hece, inquit, Virgo habebit in utero, et pariet Filium, el voca-
bunt nomen eius Emmanuel.! Dic sodes iterum, propheta, super istis
laudis eanticum: Domine Deus meus, glorificabo te; laudabo wnomen
tuwm; quontam fecisti admirabiles res, consilium anliquum verum.
Fiat, Domine.? Quodnam vero antiquum erat consilium Dei et Pa-
tris? Utique omnium nostrum salus. Qui enim dedisset ut essemus,
qui non potius daturus erat, ut bene essemus, figmentum suum ad
antiquum domicilium revocans ac¢ mandati observationem, per
quam vitae in nobis immortalis promissio est, gnam et merito ami-
seramus, non servantes eiusmodi mandatum? Sed, o divina ac beata
Virgo, extensa ad coelum secala; paradisi porta; ingressus ad incor-
ruptionem; hominum ad Deum unio ac consertio, tu nobis sermonis
esto signaculum: in Christo Tesu Domino nostro, per quem ac quocum

1 Isa. VII, 14.
2 Tsa. XXV, 1.

*1390

TCHVEYLE Xl Cmonoup Hvsup.oc'rv., YOV %ol oL, %KoL ELG TOUG OLMVAC TGV alew-
vov. Ayudv.

IN ANNUNTIATIONEM B. V. MARIAE!?

gloria ac potestas Patri cum sancto ac vivifico Spiritu, nunc et sem-
per, et in saecula saeculorum. Amen.

Nunc Reginae regale et eximie novum festum ac celebritas
supra aureos solis radios effulsit. Nunec catholica et apostolica Ke-
clesia mirum in modum gestiens decorem ostentat suum. Nunc
qui spectaculis gaudent, ac dies festos colunt, solemnitatem solem-
nitatum agentes, frequentissimo populo conveniunt. Nunc coe-
lestia, terrestria, et inferna, et quaecumque in eis condita sunt,
laetentur. Nunc illa praedicetur, quae omni ratione est praedi-
canda, ceu quae nullis non faustis acclamationibus celebrari de-
beat. Nune Virgo extollatur, quae exaltata a Deo est, caeteris-
que praelata, ac divino oraculo dignata. Nunc ea laudetur, quae
multipliei tum nomine, tum lumine insignis est, ac super omnes res
creatas sublimissima. Nunc beata dicatur Dei area, quae Deum ver-
santem secum, et in se manentem habuit, orbique toti venerabilis
est. Hodie si quidem in universo orbe gaudio et exsultationi vere
indulgetur. Nune eorum qui dies festos amant, conventus voces
edant. Nunc populi omnes cum Davide reginae ex Davide prognatae,
inclament: Gloriosa dicta sunt de te, civitas Dei, Regis magni.? Hodie

1 Exstat inter op. lo. Damasceni, sed non est op. authenticum. Cf. Lau
171.

: Ps. LXXXVI, 3.

